
XXI.





10 DJIGWEE.






„Ko Hoei-djin engga taktje ini hari, tji Bong-loan."

„Apa ini hari soeda tjapgoh? Kapan rasanja belon lama tjee-it."

„Boekannja tjapgoh."

„Habis kanapa dia engga taktjee?"

„Nanti Nioe bilangin." Kamoedian anak prampoean itoe berbisik, katanja: „Ini hari dia poenja hari seedjit; baba engga kasi dia pergi taktje."

Sasoeda berdiam sabentaran, Bong-loan laloe berkata:

„Kaloe loe engga biangin, goewa engga taoe; habis loe toh misti semba sama dia; oeda?"

Orang Nioe maloe si," kata Sioe-kioe sembari tertawa. „Dari tadi djoega oeda disoeroein sadja, tapi Nioe engga bisa, tji Bong-loan; rasanja engga enak sadja; lagi taon baroe djoega Nioe engga semba sama dia."

„Pekara begitoe si maloein apa!. . . . . . . ."

Belon sampe Bong-loan bitjara lebi djaoe, Hoei-djin soeda kalitan dateng mengamperi. Sioe-kioe lantas berkata dengen bisik-bisik:

„Toepa dia. Kaloe entji Bong-loan maoe, Nioe djoega nanti semba sama dia. Kaloe engga, Nioe djoega maloe ah! Tapinja di sini enak engga ada orang liatin sama kita."

